
Talba

MINUTI

Il-Minuti tal-Laqgħa Nru. 53 li saret fil-11 ta' Ottubru, 2000 ġew konfermati.
  THE CHAIRMAN (Onor. Leo Brincat):  L-Onor. Cilia

  ONOR. JOE CILIA:  Mr Chairman, nixtieq inqajjem issue sabiex titla' fuq l-aġenda tal-kumitat.  Qed jiġi rrapportat li ngħatat direct order mill-MDC biex isir xi rapport.  Wara li sar ir-rapport intbagħat kont ta' Lm80,000, pero` dan ma ġiex approvat mill-kontrollur finanzjarju ta' l-MDC.  Dan l-istess kont ġie mtella' quddiem il-bord pero` qed jingħad li lanqas minn dan il-bord ma ġie approvat.  Finalment ingħad li tela' quddiem il-ministru li approvah direttament hu.  L-aktar ħaġa li nixtieq li dan il-kumitat jiddiskuti hija kif din is-sejħa saret b'direct order. 

  THE CHAIRMAN:  Hawn kummenti?  Jidher li m'hawnx kummenti jew oġġezzjonijiet u għalhekk nistgħu npoġġu dan l-item fuq l-aġenda tal-kumitat.

RAPPORT TA' L-AWDITUR ĠENERALI GĦAS-SENA 1998 - KONTINWAZZJONI

  THE CHAIRMAN:  Ninforma lill-Kumitat li rċevejt ittra mingħand l-Awditur Ġenerali fejn informani li jinsab imsiefer fuq xogħol.  Fl-assenza tiegħu hawn id-Deputat Awditur Ġenerali u nibda billi nistiednu jingħaqad magħna fuq il-mejda.

Is-Sur John A. Bonnici ħa postu madwar il-mejda.

  THE CHAIRMAN:  L-ewwel item huwa l-Ministeru għas-Servizzi Soċjali u għaldaqstant nistieden fuq il-mejda magħna lis-Segretarju Permanenti fil-Ministeru għall-Politika Soċjali u lil xi uffiċjali li jħoss li jistgħu jgħinuh.

Is-Sur Joe Ebejer u Ms. Marisa Scerri ħadu posthom madwar il-mejda.

  THE CHAIRMAN:  Nista' nibda b’domanda jiena stess.  Fil-konklużjonijiet li hemm f'paġna 80 qed jingħad li "The report on this assignment will be issued early next year".  Hemm xi developments dwar dan?

  IS-SUR JOHN A. BONNICI (Deputat Awditur Ġenerali): Mr Chairman, dan ma kienx audit per se imma kien pjuttost systems analysis fuq l-istandard of services, il-hygenic environment u l-cost control u sar ħafna xogħol fuqu.  Meta sirna nafu li l-gvern kien qed jikkontempla a change of policy għaliex ħareġ tender biex il-catering services jingħataw barra, aħna ħassejna li jkun inutli li nkomplu nagħmlu studju fuq l-istandard tal-catering services li jagħtu l-impjegati tal-gvern u fuq il-hygenic environment li hemm fil-kċejjen tal-gvern.  Illum għadna ma nafux jekk il-gvern huwiex se jkompli għaddej bit-tender jew le; malli jkollna deċiżjoni dwar jekk il-gvern huwiex se joħroġ tender inkunu nistgħu naraw jekk inkomplux b'dan ix-xogħol.  Jekk se joħroġ tender allura jkun inutli li nkomplu u jekk ma joħroġx allura nispiċċaw ix-xogħol li diġa` bdejna.

  THE CHAIRMAN:  Kummenti?  L-Onor. Abela.

  ONOR. CARMELO ABELA:  Nixtieq nistaqsi lid-Deputat Awditur Ġenerali ta' min hi fil-preżent ir-responsabbilta` li jara li l-ikel li jitqassam fl-isptarijiet kif ukoll fid-djar ta' l-anzjani jkun ta' kwalita` tajba u li s-servizz ikun tajjeb ukoll.  Is-Sur Bonnici qal li peress li d-deċiżjoni għada ma tteħditx dwar jekk it-tender hijiex se toħroġ b'mod sħiħ għall-isptarijiet u ...

  IS-SUR JOHN A. BONNICI:  Aħna ma deherilniex li għandna nkomplu b'dak l-assignment daqshekk in depth jekk se tieħu over ditta privata.

  ONOR. CARMELO ABELA:  Pero` fil-preżent id-djar ta' l-anzjani ...

  IS-SUR JOHN A. BONNICI:  Hemm ftit mid-djar ta' l-anzjani li diġa` joħorġu tender għal dawn is-servizzi pero` f'St. Vincent de Paul Residence (SVPR) għad m’għandniex dik is-sistema.

  ONOR. CARMELO ABLEA:  Imma għal dak li għandu x'jaqsam ma’ kif inhi s-sistema tal-catering fil-preżent l-uffiċċju ta' l-awditur iħoss li dan l-eżerċizzju xorta għandu jkompli anke jekk jingħata lill-privat?

  IS-SUR JOHN A. BONNICI:  Jekk jingħata lill-privat imbagħad li nkunu rridu naraw huwa jekk ikunx qed jagħti s-servizz skond it-tender specifications u l-conditions li jkollu, pero` that’s another thing althogether għaliex imbagħad ikollna l-ispecifications u l-conditions of contract u wieħed ikun irid jara jekk il-kuntrattur ikunx qed jagħti s-servizz li qed jitħallas għalih.

  ONOR. CARMELO ABELA:  Bħala uffiċċju, intom ġejtu infurmati li hemm il-ħsieb li toħroġ it-tender?

  IS-SUR JOHN A. BONNICI:  It was common knowledge; it was in the news.

  ONOR. CARMELO ABELA:  Jiġifieri ma sirtux tafu b'mod dirett imma b'mod indirett.

  IS-SUR JOHN A. BONNICI:  Ma nafx ngħid b'ċertezza assoluta jekk irċevejniex ittra biex tinfurmana.

  THE CHAIRMAN:  Aktar kummenti?  Is-Sur Ebejer.

  IS-SUR JOE EBEJER (Segretarju Permanenti fil-Ministeru tal-Politika Soċjali):  Li xtaqt ngħid fuq dan l-item huwa li jsiru checks regolari minn inspectors tad-dipartiment tas-saħħa għal dak li jirigwarda iġene u standards ta' ikel li jiġi distributed kemm fl-SVPR kif ukoll fil-homes l-oħra ta' l-anzjani.

  THE CHAIRMAN:  Iżjed kummenti?  Jidher li m’hawnx aktar kummenti dwar dan l-item u għaldaqstant nistgħu ngħaddu għall-item dwar Food Provisions at St. Vincent de Paule Residence.  

  ONOR. GEORGE PULLICINO (Segretarju Parlamentari):  Mr Chairman, niġbidlek l-attenzjoni li m'hawnx quorum.

  THE CHAIRMAN:  Il-Kumitat huwa sospiż.

Fis-6.59 p.m.  il-Kumitat ġie sospiż u rriżuma fis-7.01 p.m.  

  THE  CHAIRMAN:  Hawn quorum u għaldaqstant il-Kumitat jista' jirriżumi.

  Kont se nagħmel domanda rigward xi rimarki li hemm dwar dan l-item fir-rapport ta' l-awditur.  Sakemm ma kienx hemm xi żviluppi minn mindu nkiteb dan ir-rapport, hemm tliet rimarki dwar dan l-item li huma pjuttost inkwetanti;  waħda li minkejja r-rakkmandazzjoni tal-konsulent id-dipartiment ma kienx ta indikazzjonijiet ċari jekk kienx qed ikun hemm value for money accounts ta' l-ispiża li kienet qed issir fuq l-affarijiet ta' l-ikel; ma jidhirx li kien hemm rakkmandazzjonijiet speċifiċi prattiċi dwar kif jistgħu jiġu contained l-overhead costs; u forsi l-iktar waħda inkwetanti hija li din il-problema tant tidher li hija kronika li minkejja li għaddew kważi sentejn minn mindu ġiet detected jidher li l-prattika li jkun hemm excess issues ta' proviżjonijiet ta' ikel fl-SVPR ta' ikel baqgħet tipprevali sakemm inkiteb dan ir-rapport.  Qabel ma ngħaddi għall-kummenti tad-Deputat Awditur nixtieq nistaqsi lis-Sur Ebejer jekk kienx hemm xi developments min-naħa tad-dipartiment jew tal-ministeru since then.

  IS-SUR JOE EBEJER:  Li nista' ngħid huwa li mir-records tad-dipartiment konċernat jirriżulta li wara li l-Awditur, way back in 1996 kien ġibed l-attenzjoni għal dan il-fatt kien sar rapport mill-internal auditor, liema rapport hemm riferenza dwaru f’dan ir-rapport ta’ l-awditur.   Dan ir-rapport ta’ l-internal auditor ġie ppreżentat lill-Uffiċċju ta’ l-Awditur f'Jannar ta' l-1999 u fih kien hemm diversi rakkmandazzjonijiet.  

  Nista’ ngħid li ġiet assenjata persuna speċifika biex tieħu ħsieb l-istores, beda jsir stock taking b'mod regolari - għal dak li jirrigwarda items żgħar qed isir stock taking kuljum u fuq items kbar bħal laħam u ħut qed isir kull ġimgħa - daħlet sistema ta' bin cards biex jinżamm record ta' x'jidħol u x’joħorġ eżatt, u dawn jiġu reconciled ma' ledger sheet, jiġifieri kull supply li tidħol qed tiġi weighed u verified against il-formoli li tkun saret l-order fuqhom.  Bażikament dawk huma l-features li daħlu biex jiġi eżerċitat aktar kontroll.  L-Awditur Ġenerali kien irrimarka wkoll li ma kien sar l-ebda kumment min-naħa tad-dipartiment dwar jekk il-cost per meal - id-dipartiment kien ikkummissjona lis-Sur Falzon biex jagħmel tip ta' audit tal-meals u kien qal li kull meal jiġi jiswa 75c jew 74c  - kienx reasonable.  Li nista' ngħid jien huwa li sibt dokument li juri li way back in November 1996 kienet ingħatat tender mill-contracts committee għall-ikel għall-homes, mhux għall-SVPR, u kienet ħarġet bil-prezz ta' Lm1.93 għal lunch u dinner. Dan jiġi madwar 96c per meal u għalhekk naħseb li meta wieħed jipparaguna dan il-prezz ma' l-74c jew 75c li ġew costed il-meals ta' l-SVPR isib li l-prezz huwa reasonable.  Nerġa’ ngħid li din it-tender kienet ġiet awarded mill-contracts committee.

  THE CHAIRMAN:  Dawn id-developments flimkien mal-kummenti li għaddejt aktar kmieni ġew mgħoddija lill-audit office?

  IS-SUR JOE EBEJER:  Bil-permess tiegħek nitlob lil Ms. Marisa Scerri,  l-assistant director tad-dipartiment biex tirrispondi.

  THE CHAIRMAN:  Ms. Scerri.

  MS. MARISA SCERRI (Assistent Direttur fid-Dipatiment għall-Ħarsien ta' l-Anzjani):  Mill-files ma jirriżultax li dawn il-findings ġew komunikati b’mod uffiċjali lill-Awditur Ġenerali.

  THE CHAIRMAN:  Is-Sur Bonnici.

  IS-SUR JOHN A. BONNICI:  Mr Chairman, l-ewwelnett jiddispjaċini ngħid li sfortunatament - mhux fil-każ tas-sinjorina għaliex inzertat għadha kemm daħlet fil-kariga - meta l-uffiċċju tagħna jagħmel id-domandi, it's very difficult to get information dwar xi jkun qed isir mid-dipartimenti.  Li jippreokkupani l-iktar f'dan il-każ huwa l-fatt li aħna għamilna enfasi kbira li dak li kellu jagħmel is-Sur Falzon kien li jistħarreġ dwar il-ħela ta' prodotti li kien qed ikun hemm. With all due respect lejn is-Sur Falzon - u jien ma nafx x'kienu t-terms of reference li tawh - kulma għamel kien rapport ta' faċċata fejn fih niżżel kemm huma l-overheads, kemm intnefqu flus u allura he deduced li kull meal jiġi jiswa 74c u 75c.  It's not that that was agreed to, what was agreed to kien li jara jekk dik il-ħela u n-nuqqas ta' kontroll li fl-opinjoni tagħna kienu daqsxejn aggravji in the past two years kenitx teżisti wkoll fil-prezzijiet.  Irrid ngħid li wieħed ma jistax jikkompara home kbira bħall-SVPR ma' waħda żgħira għaliex hemm anke l-economy of scales fin-nofs.  Apparti hekk l-iktar li jippreokkupana huwa l-fatt li baqgħet ma tteħditx action in time kif tlabna aħna biex jekk saru xi abbużi wieħed ikun jista’ jidħol ftit fihom qabel ma l-persuna nkarigata telqet.  Irrid ngħid li malli beda l-inkwiet din il-persuna spiċċat minn hemmhekk.

  THE CHAIRMAN:  L-Onor. Pullicino.

  ONOR. GEORGE PULLICINO:  Xtaqt nistaqsi minn min kien kompost il-bord ta' inkjesta li kien twaqqaf.

  MS. MARISA SCERRI:  Dan il-bord kien magħmul mis-Sur Tonio Farrugia, senior internal auditor fil-ministeru, mis-Sur John Bottiglieri li dak iż-żmien kien assistant principal u responsabbli mis-supplies tad-dipartiment għall-ħarsien ta' l-anzjani li pero` l-focus tiegħu kienet aktar fuq il-parti amministrattiva milli fuq l-SVPR, u minn Ms. Desira li wkoll hija fid-dipartiment ta' l-anzjani u safejn naf jien dak iż-żmien kienet responsabbli minn affarijiet ta' inventarju and the like.  Dawn kollha kienu nies mill-head office.

  ONOR. GEORGE PULLICINO:  Aktar milli n-nies lili tinteressani l-kariga tagħhom.  Qed nagħmel din il-mistoqsija għaliex f'paġna 79 tar-rapport qed jingħad li aktar minn ħaġa oħra m'hemmx certification ta' value for money.  Issa jien, bir-rispett kollu lejn il-persuni li kien hemm fuq il-bord ta' inkjesta, laqatni l-fatt li ħadd minnhom m'għandu esperjenza ta' food and beverage management ta' ażjenda.  Nista’ nimmaġina li l-persuni huma iktar kwalifikati f'dik li hija administration ġenerali u accounts, pero` mhux li huma daqstant speċifiċi biex wieħed jara x'inhu għaddej.  Naħseb li l-uffiċċju ta' l-awditur irid jara li meta jsiru audits ta' dan it-tip jagħmel użu minn konsulenza ta' nies li jkunu mħarrġa f'dak is-settur biex tkun tista’ ssir analisi aħjar.

  IS-SUR JOHN A. BONNICI:  Fil-fatt f'dan il-każ jien informat li d-dipartiment għamel użu minn konsulent barrani, ċertu Mr Harris, u barra minn hekk meta sar il-board of enquiry aħna tlabna li jsir iktar stħarriġ.  Waqt il-meeting il-ftehim li sar kien li dan isir minn bniedem kwalifikat li huwa hotel services consultant.

  ONOR. GEORGE PULLICINO:  Fir-rapport, dan il-punt għalfejn ma ġiex speċifikat?  Naħseb li huwa importanti li fir-rapport ta' l-awditur joħroġ dan l-element għaliex naħseb li huwa l-aktar element importanti.

  IS-SUR JOHN A. BONNICI:  Veru imma għalkemm l-awditur jieħu l-parir tal-consultants,  ultimately r-responsabbilta` jerfagħha hu.  

  ONOR. GEORGE PULLICINO:  Iva, pero` jien naħseb li huwa importanti - anke għalina biex neżaminawhom - li l-audit ikun ċar u perceived; mhux sempliċement wieħed jara jekk huwiex veru li d-dipartiment qed jonfoq Lm10,000 fil-ġimgħa imma li dawn qegħdin jintnefqu tajjeb.

  IS-SUR JOHN A. BONNICI:  Eżattament, u huwa għalhekk li aħna ppretendejna li minn bniedem li huwa hotel services consultant mhux sempliċement jagħtina an arithmetical exercise ta' kemm jiswa l-meal imma jgħidilna jekk setax jiġi jiswa inqas jew le.

  ONOR. GEORGE PULLICINO:  Jista' jkollna kopja tar-rapport tal-konsulent?

  IS-SUR JOHN A. BONNICI: Qed ngħaddilek kopja issa.

  ONOR. GEORGE PULLICINO:  Huwa diffiċli biex neżaminah issa, pero` kien hemm xi punti saljenti ta' konklużjoni min-naħa tal-konsulent?

  IS-SUR JOHN A. BONNICI:  Li għamel il-konsulent kien li ra l-ispejjeż kollha, ra kemm hemm pazjenti, għamilhom times two - anke dik personalment ma naqbilx magħha għaliex ma nistax nimmaġina li kull min qiegħed f'xi home jieħu l-lunch u d-dinner -  u ġabhom 74c u 75c.  That isn't exactly what we were after.

  ONOR. GEORGE PULLICINO:  Jien qed nagħmel din id-domanda - nispera li l-media preżenti ma tifhimnix ħażin - għaliex is-sena li għaddiet kelli missieri li kien qiegħed fl-SVPR u kien jimmeraviljani l-volum ta' ikel - u jien m'iniex xi wieħed li ma niekolx - li kienu jagħtuhom.  Nerġa' nirripeti, sabiex il-media ma tirrapportanix ħażin, li jien m'iniex qed ngħid li għandna nnaqqsu l-ikel li jingħata lill-anzjani imma li sempliċement naħseb li l-volum ta' l-ikel li jingħataw huwa qawwi.  Dawn kien ikollhom soppa, għaġin, main course u deżerta.  Lanqas jien ma nikkonsma dak il-volum kollu ta' ikel u hawnhekk ma rridux ninsew li qed nitkellmu fuq anzjani li normalment jikkunsmaw inqas ikel.  Jien m'iniex qed ngħid li għandna nnaqqsu l-ikel li jiġi mogħti lill-anzjani imma qed ngħid li għandna nnaqqsu l-ħela għaliex naħseb li lkoll madwar din il-mejda naqblu li l-punt kardinali f'eżerċizzju bħal dan għandu jkun biex tonqos il-ħela mhux biex jonqos dak li huwa neċessarju.  Jien qed nitkellem fuq esperjenza li għaddejt minnha;  saħansitra anke missieri kien jgħidli li ma jikkunsmax dak l-ikel kollu. U huwa preċiżament għalhekk li jien semmejt il-kwestjoni ta' food and beverage manager jew persuna kwalifikata f'dan l-aspett għaliex naħseb li hemm fejn wieħed jista' jagħfas daqsxejn biex ikun hemm kontroll ħalli tonqos il-ħela.

  IS-SUR JOHN A. BONNICI:  Fil-fatt meta sar l-audit il-kummenti tagħna ma kenux dwar l-ammont ta’ ikel li qed jingħataw l-anzjani.  L-ewwelnett jien għandi nifhem li hemm tobba jew dieticians li jiddeċiedu kemm l-anzjani għandhom jieklu, u t-tieni nett li sibna aħna kien li ma kienx hemm kontroll u fl-aħħar tal-ġimgħa, biex jaqblu ma' li jkun hemm in stock, jagħmlu l-adjustments. Jien naqbel perfettament ma’ dak li qed jgħid l-Onor. Pullicino fis-sens li meta jsir dan it-tip ta’ eżerċizzju ma jkunx qed jingħad li m’għandux jingħata daqstant ikel lill-anzjani ħalli l-gvern jonfoq inqas, imma jkun qed jingħad li m’għandux ikun hemm serq jekk hemm serq jew almenu jinvestigaw jekk huwiex qed isir serq jew ħela.  That is our point; m'aħna bl-ebda mod qed nindaħlu lit-tabib kemm jagħtihom kaloriji, proteini jew whatever.

  ONOR. GEORGE PULLICINO:  Effettivament f'dan l-eżerċizzju kien hemm xi ħadd li stabbilixxa x'inhu n-nutritional value li dawn l-anzjani suppost jieħdu?  Jien naħseb li wieħed irid jitlaq minn dak il-punt.

  IS-SUR JOHN A. BONNICI:  Le, għaliex that particular audit kien ibbażat fuq stock taking and stock control.  

  ONOR. GEORGE PULLICINO: Jien l-appell tiegħi huwa li f'eżerċizzju bħal dan wieħed għandu jidħol daqxejn aktar fid-dettall għaliex din m'hijiex biss kwestjoni ta' flus. Per eżempju, meta wieħed jara bħala kwalita` ta' konsum jista’ forsi jasal għall-konklużjoni li l-kwalita` ta' l-ikel trid tkun differenti.

  IS-SUR JOHN A. BONNICI:  Onorevoli, jien nassigurak li fil-value for money audits li qegħdin isiru - diġa` għandna unit waħda u issa qed nagħmlu oħra  - dawn l-aspetti qed jittieħdu, pero` dan il-particular exercise kien an audit on the stock and stock control.

  THE CHAIRMAN:  L-Onor. Cilia.

  ONOR. JOE CILIA:  Jidher li m'hemmx dubju li qed ikun hemm ċertu eċċess fuq l-ammont ta' ikel li jiġi ppreparat għal dawn l-anzjani u jidher li l-eżerċizzju li sar mill-consultant partikolari ma ħalliex il-frott mixtieq.  Nixtieq nistaqsi x’jiġri mill-ikel żejjed li jiġi ppreparat.  Qed jintrema`?  Jista' jintuża biex bih ngħinu xi istituti fil-pajjiż?  Jista' jsir eżerċizzju min-naħa ta' l-Uffiċċju ta' l-Awditur biex almenu tieqaf din il-ħela?

  IS-SUR JOHN A. BONNICI:   Aħna qatt ma dħalna fil-kwestjoni ta’ xi jsir mill-ikel li jkun fadal, pero` naħseb li t-tobba jirrikkmandaw li dak l-ikel ma jerġax jingħata.  Aħna li għamilna kien eżerċizzju fuq stock control.  Kif anke qal is-segretarju permanenti jidher li wara li sar dak il-board of enquiry ittieħdu ċerti passi.  Aħna li konna tlabna kien li tittieħed action dak iż-żmien għaliex issa qed nitkellmu fuq il-passat.

  THE CHAIRMAN:  Iżjed kummenti?  L-Onor. Abela.

  ONOR. CARMELO ABELA:  Nixtieq nistaqsi jekk sarx xi audit ieħor minn dak iż-żmien 'il hawn dwar il-kwestjoni ta' stock control.

  IS-SUR JOHN A. BONNICI:  Għalkemm dan huwa rapport għas-sena 1998, fil-fatt ħareġ f’Novembru 1999.  Jiġifieri sa qabel ma jiġi stampat ir-rapport, jekk per eżempju, insibu li tkun saret xi ħaġa f'dak ir-rigward partikolari aħna nirrapportawha allavolja ma tkunx saret fis-sena li dwarha jkun qed jitkellem ir-rapport.

  ONOR. CARMELO ABELA:  L-Uffiċċju ta’ l-Awditur staqsa lid-dipartiment konċernat jew lill-persuni li kienu qed jgħinu lill-Uffiċċju ta' l-Awditur x'setgħu kienu r-raġunijiet għad-diskrepanzi li nstabu u jekk setax b'xi mod kien hemm xi ħjiel ta' kemm kienu dawn id-diskrepanzi.  Għaliex altru tkun diskrepanza ta' Lm1 u altru tkun ta' Lm100.  

  IS-SUR JOHN A. BONNICI:  Jiena nassigurak li meta jsir audit nagħtu kas il-concept of materiality.  Issa jekk sarux dawk id-domandi ma nafx pero` hawn is-Sur Burlo` li kien il-manager in charge u jista' jirrispondi hu, dejjem bil-permess tas-Sedja.

  THE CHAIRMAN:  Is-Sur Burlo`.

  IS-SUR JOHN BURLO`(Audit Manager):    Kif għadu kif qalilkom is-Sur Bonnici dan l-eżerċizzju sar għaliex rajna li qed ikun hemm ċerti supplies fil-kċina li huma eċċessivi għall-bżonnijiet tagħhom.  Meta rajna hekk aħna staqsejna x'kienet il-biċċa xogħol u sibnilhom aktar affarijiet li kienu qegħdin żejda fil-kċina u kienu qed jagħmlu requisitions ġodda biex jerġgħu jiġu furnished bi provisions oħra.  Aħna konna għamilna stock taking  u jekk m'iniex sejjer żball dik il-ġurnata konna sibna aktar minn Lm700 ta' surplus stock jiġri hemmhekk.  Fil-fatt waqqafna kollox u bdejna l-investigazzjoni tagħna mad-dipartiment li mbagħad min-naħa tiegħu waqqaf board of enquiry.  Minn hemmhekk ‘il quddiem kien sta għalih f’liema direzzjoni jimxi.

  ONOR. CARMELO ABELA:  Mela l-mistoqsija ddur fuq id-dipartiment.  Ittieħdet b'aktar serjeta` din il-kwestjoni?  Mortu lura fis-snin f'dak li għandu x'jaqsam ma' prodotti ta' ikel mixtrija?  Saru ċerti paraguni fl-ispiża fejn rajtu jekk kienx hemm tlugħ u nżul b'mod esaġerat biex wieħed ikollu ftit idea ta' l-infieq żejjed?  

  MS. MARISA SCERRI:  L-ewwelnett irrid ngħid li teżisti differenza bejn l-SVPR u l-homes l-oħra; fil-każ tal-homes l-oħra toħroġ tender li fiha jkun hemm ċerti kondizzjonijiet fosthom il-weight tal-prodott.  L-Onor. Pullicino qal li l-ikel jiġi mqassam b’ċertu volum, pero` we have to go by standard weights.  Jekk għas-saħħa ta' l-argument hemm 1,000 resident nafu li llum se toħroġ 1,000 tuffieħa mill-istores.  Issa l-problema hija jekk it-tuffieħ li jkun ħareġ jiġix ikkunsmat kollu.  Fil-fatt f'din il-ħaġa, wara li ġibdilna l-attenzjoni l-Awditur Ġenerali ppruvajna nirratifikawha, fis-sens li dawk l-affarijiet li kienu qed jinxtraw bil-weight u joħorġu by units  u li minħabba f'hekk kienet qed tinħoloq xi ftit tad-diskrepanza ...  

  L-SVPR m'huwiex bħall-homes l-oħra għar-raġuni li anke għall-provisions ma tinħariġx tender apposta imma taqa’ taħt it-tender ta' l-isptarijiet.  Allura għal dak li huwa rationing,  to the best of my knowledge, huwa ugwali għall-isptarijiet kollha.  Jiġifieri jekk tiġieġa fl-Isptar San Luqa tinqasam f'tant portions, fl-SVPR ukoll trid tinqasam f'tant portions.  Jien naħseb li as far as that goes ikun hemm kontroll, pero` x'jiġi kkunsmat wara li jkun inħareġ l-ikel ...  Per eżempju, ir-residenti għandhom dritt għal bajda mgħollija every so often, u allura l-istores bilfors iridu joħorġu tant bajd għas-swali. Issa jekk jittieklux jew le is something else.  Ċerti affarijiet li ma jittieklux jistgħu jiġu rritornati pero` ċerti affarijiet oħra naħseb li l-iġene nnifisha titlob li jekk ma jiġux ikkunsmati jridu jintremew.

  ONOR. CARMELO ABELA:  Mr Chairman, jekk tippermettili nagħmel l-aħħar żewġ domandi qabel ma nċedi posti lill-Onor. Mangion.  

  Xtaqt inkompli ma' dak li kien qed jgħid l-Onor. Pullicino li ċertament jagħmel ħafna sens.  Minn dak li kienet qed tgħid Ms Scerri joħroġ aktar ċar li hemm bżonn li tiġi evalwata s-sitwazzjoni kollha jiġifieri mhux sempliċement kemm qed nixtru u jekk hemmx stock control tajjeb jew le imma li tixtri kemm għandek bżonn skond id-dieti u skond ħafna affarijiet oħra.  Jekk prodott ma jkunx qed jiġi kkunsmat minn kulħadd hemm bżonn li tibqa' tixtri daqstant minnu? Jien ma nafx jekk id-dipartiment ħadhiex f'idejh li jagħmel evalwazzjoni b'mod sħiħ tas-sistema kollha.  

  Xtaqt nistaqsi wkoll jekk is-sistema hijiex komputerizzata.  Fil-bidu s-Sur Ebejer qal li sar ċertu avvanz pero` ma fhimtx jekk is-sistema hijiex komputerizzata jew jekk hijiex sistema ta' cards.

  IS-SUR JOE EBEJER:  S'issa s-sistema ta' l-istock control għadha ssir b'mod manwali permezz ta' bin cards.  Li hemm komputerizzat huwa dak li għandu x’jaqsam ma’ l-accounting system kif hemm fil-various departments across government jiġifieri li meta tordna tara jekk hemmx flus f'dak il-vot partikolari u li jekk tkun eċċedejt il-vot is-sistema ma tħallikx tordna.

  ONOR. CARMELO ABELA:  Imma hemm il-ħsieb li tiġi adottata sistema komputerizzata?

  IS-SUR JOE EBEJER:  Li nista' ngħid hu li l-komputerizzazzjoni ta' l-SVPR hi waħda mill-issues li se jiġu trattati over next year.  Hopefully se nibdew bir-records tal-pazjenti għaliex fir-residenza m’hemmx sistema bħalma hemm fl-Isptar San Luqa fejn wieħed jista’ jmur ir-reception jistaqsi għat-tali pazjent u jgħidulu f'liema ward qiegħed, meta daħal u kollox.  Sfortunatament l-SVPR l-għadu lura għal dak li huwa komputerizzazzjoni.  Hemm il-ħsieb li l-komputerizzazzjoni għall-SVPR tibda in earnest very early next year;  jien konvint li waħda mill-issues li għandhom jiġu komputerizzati u li żgur ninsisti fuqha hija proprju s-sistema ta' l-istores.

  THE CHAIRMAN:  L-Onor. Pullicino.

  ONOR. GEORGE PULLICINO:  Ħalli nerġa’ lura għall-kwestjoni ta’ l-ikel.  Jiġifieri jien qed nifhem sew li jekk illum fil-menu hemm li deżerta jkollhom tiffieħa tinħareġ 1,000 tuffieħa, waħda għal kull resident?  Din għalija m'hijiex daqstant loġika.  Kulħadd jaf li meta jkollok xi reception u tmur għand il-caterer biex tordna l-ikel, dan jgħidlek kemm ikollok bżonn skond in-nies li jkollok. Dak il-ħin forsi tibda taħseb li dak li jkun qed jgħidlek mhux se jkun biżżejjed pero` effettivament imbagħad tinduna li jkollu raġun għaliex mhux kulħadd jieħu minn kollox.  Jien nimmaġina li jeżistu patterns fejn wieħed jgħid li jekk lir-residenti se tagħtihom deżerta, se jeħduha average ta' 70%.  Allura hemm bżonn li lill-oħrajn tagħtihielhom bilfors?  Jiġifieri kull item joħroġ indaqs għal kulħadd, anke jekk mhux kulħadd jiflaħ jikkunsmah? 

  MS. MARISA SCERRI:  Irrid ngħid li hemm fażi oħra bejn minn meta jinħarġu l-prodotti mill-provision stores sakemm jaslu l-kċina.  F’din il-fażi jiġi kkalkulat il-weighting tal-prodott li għandu joħroġ mill-provision stores.  Jiġifieri jekk il-kok pitgħada se jsajjar tiġieġ hemm section apposta fejn jiġi kkomputat il-weighting biex il-provision stores joħroġ tiġieġ skond ir-rationing stabbilit. U dan it-tip ta' kontroll mhux fl-SVPR biss qiegħed;  to the best of my knowledge din hija s-sistema adottata  fl-isptarijiet għaliex jekk inti ma timxix magħha l-provision li tkun qed tiġi allokat ma sservikx.  Issa rigward it-tuffieħa ...

  ONOR. GEORGE PULLICINO:  Ma naħsibx li fhimtni.  Jiena semmejt it-tuffieħa bħala eżempju. Meta kien hemm missieri f'din ir-residenza l-aktar li kien jissorprendini kien li r-residenti kienu jingħataw a four course meal.  

  MS. MARISA SCERRI:  Fil-fatt jingħataw two course meal u deżerta.

  ONOR. GEORGE PULLICINO:  Safejn naf jien lil missieri a four course meal kienu jagħtuh u ma naħsibx li kienu jagħmlu hekk għaliex kien missieri!  Ir-residenti kollha kien ikollhom l-ewwel is-soppa, imbagħad l-għaġin, imbagħad il-main course u fl-aħħar id-deżerta.  Jiġifieri jien qed nirriferi l-ewwelnett għall-volum ta’ ikel li jingħata u t-tieni nett għar-ratio għaliex jien ma nimmaġinax li jekk għandek 1,000 resident għandek għalfejn toħroġ 1,000 deżerta, għas-sempliċi raġuni li mhux kulħadd se jikkunsmaha.

  MS. MARISA SCERRI:  Pero` li m’huwiex jingħad huwa li teżisti l-mentalita` ta’ jekk tajt lil ta' maġenbi trid tagħti lili wkoll.  U din it-tip ta’ mentalita` sfortunatament insibuha mhux biss fl-ikel imma anke jekk tabib imur jara lil xi resident, ta' maġembu jkun irid li jara lilu wkoll għaliex jgħid li hu m'hu xejn inqas minnu.  Jiġifieri fir-rigward ta' dak li huwa rationing dak li hu tagħhom iriduh.  Din hija ħaġa li lili timmeraviljani, pero` sfortunatmanet dik hija l-kultura tagħna.  

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Mr Chairman, forsi għadu mhux daqshekk ċar f'moħħi x'kien l-iskop ta' dan l-eżerċizzju kollu għaliex jekk qegħdin nitkellmu fuq kwestjoni ta' kontrolli ma nafx fejn wasalna.  Meta jien għandi kumment bħal, per eżempju "NAO also considers overhead costs included in valuing meals, amounting to around Lm69,000, as rather on the high side" ħmar kont u mija bqajt.  Jien ma nafx dak it-tip ta' kumment x'tip ta' reazzjoni suppost jipprovoka mill-membri ta' dan il-kumitat, fis-sens li hawn m'aħna qed nikkomparaw din il-figura ma' xejn.  Fl-aħħar mill-aħħar l-SVPR huwa tip ta' lukanda, ovvjament bil-ħteġijiet partikolari tiegħu, u allura li jinkwetani ftit minn din id-diskussjoni huwa li qegħdin nikkonċentraw ħafna fuq il-kontroll ta' kemm joħroġ tuffieħ u kemm jidħol lura, meta forsi l-issue hija ferm iżjed wiesgħa minn hekk.  

 Jien nixtieq li qed isir xi tip ta' assessment ta' l-ikel li qed nipprovdu biex naraw jekk dan huwiex adattat għar-requirements u x-xewqat tar-residenti.  Milli jidher hawnhekk qegħdin nikkonċentraw ħafna fuq il-kwestjoni ta' kalkoli u kontrolli - u korrettment għaliex qegħdin fil-PAC - li xorta ma tissodisfanix għaliex milli jidher il-board of enquiry kien ġibed l-attenzjoni għal dawn il-ħafna affarijiet - insibu per eżempju li "The Board's main findings confirmed NAO's previous concerns regarding lack of proper controls and safeguards"  - pero` m'hu qed jeħodna fl-ebda direzzjoni; mhux qed jgħidilna kif qegħdin nindirizzawhom dawk u l-konklużjoni xotta xotta hija li "no recommendations were forthcoming on how to curtail overhead costs" u "Regretably after the lapse of almost two years, the practice of excess issues of food provisions to requirements still prevails at SVPR".  Voldieri mil-lat ta' PAC suppost nikkonċentraw fuq dan u għadni ma smajt xejn fuqu.

  THE CHAIRMAN:  Onor. Hyzler, fil-fatt fil-bidu tal-laqgħa ingħatat spjegazzjoni minn Ms. Scerri prorpju dwar dan fuq domanda tiegħi.  Naħseb li ma kontx preżenti.

  ONOR. GEORGE HYZLER:  Jekk qed tiġi ndirizzata allura qed isserraħli rasi.  Mil-lat iktar wiesgħa jiena nixtieq nara wkoll li r-rakkmandazzjonijiet, li forsi jistgħu jiġu anke minn esperti f'dan il-qasam, jindirizzaw dan l-aspett li qed ngħid jien ta' customer satisfaction, fis-sens ta' input aħjar ta' xi ħadd li jifhem fid-dieti iktar milli liema hu l-iktar ikel irħis jew li jaqbel li wieħed jagħti.  Jekk qed nitma' lil xi ħadd b'75c, fil-fatt huwa ftit jew ħafna għal li qed nagħtih?  Personalment naħseb li jekk l-ikel qed jiġi jqum 75c m’għandniex għalfejn niddiskutu l-issue hawnhekk għaliex ma tantx hija somma kbira ħafna.  Issa meta tgħidli li Lm69,000 overhead costs huma ħafna, ma' xiex qed tikkomparahom?  Forsi jekk tgħidli li ntnefqu Lm20,000 f'materjal għat-tindif, probabbilment tinstema' ħafna imma l-ewwel trid tara ma’ xiex qed inqabbluha. Lukanda ta' dak it-tip ta' volum ta' nies jonfqu iżjed jew jonfqu inqas?  M'iniex qed nifhem ma' xiex qed nikkomparaw.  Allura l-kumment ta' l-awditur li he "considers Lm69,000 overhead costs rather on the high side" qed narah daqsxejn fl-ajru għaliex l-ewwel irridu naraw compared to what.  Compared to St. Luke's Hospital?  Compared to Suncrest Hotel?  Compared to an old people's home immexxija mill-privat?  Ma' xiex qed nikkomparaw?  Liema hija l-bench mark?  

  THE CHAIRMAN:  L-Onor. Pullicino.

  ONOR. GEORGE PULLICINO:  Mr Chairman, xtaqt nagħmel kumment żgħir indirizzat lejn l-Uffiċċju ta' l-Awditur.  Kif għadu kif qal l-Onor. Hyzler, dan ir-rapport jgħid kemm intnefqu flus imma mkien ma jagħmel comparision ma' xi post ieħor. Jien personalment kont sorpriż meta rajt li kull ikla tiġi tiswa biss 75c, pero` jien m'għandix idea ta' catering u allura ma nafx jekk dan l-ammont huwiex aktar jew inqas minn dak li jintnefaq fi stabbilimenti oħrajn.  Naħseb li dawn huma l-issues li wieħed kellu jindirizza.

  IS-SUR JOHN A. BONNICI:  Fil-fatt għalhekk għedt li l-Uffiċċju ta' l-Awditur sab li dak ir-rapport m'huwiex sodisfaċenti.

  THE CHAIRMAN:  Id-Deputat Awditur Ġenerali fil-fatt diġa` ssolleva dawn ix-shortcomings u qal li ħass li r-rapport ma kienx sodisfaċenti għalihom.

  IS-SUR JOHN A. BONNICI:  Iva, u fil-fatt konna għednilhom.  Jiena ma nafx x'terms of reference tawh eżatt pero` il-ftehim li kien sar waqt meeting kien li jsir value for money audit biex naraw jekk il-flus li ntnefqu kenux ġustifikati, mhux li jsir an arithmetical exercise.

  THE CHAIRMAN:  Iktar kummenti?  L-Onor. Cilia.

  ONOR. JOE CILIA:  Mr Chairman, xtaqt nagħmel punt ta' kjarifika għaliex aktar kmieni jien staqsejt jekk l-ikel li jifdal ikunx jista' jingħata lil xi istituzzjonijiet tal-karita`.  Irrid ngħid li bl-ebda mod ma kont qed nirriferi għal ikel li ma jkunx tajjeb għalihom, fis-sens li jkun diġa` ġie minsus, imma kont qed nirriferi għal xi tip ta' ikel bħall-famuża tuffieħa li ssemmiet li ovvjament tibqa' tajba biex tittiekel.

  THE CHAIRMAN:  Iktar kummenti?  L-Onor. Azzopardi.

  ONOR. FREDERICK AZZOPARDI:  F'paġna 80 tar-rapport qed jingħad li "since January 1998 an alarming amount of missing items has been reported due to the fact that "adjustments" were no longer being made, not even at the end of the week, to reconcile descrepencies".  Nixtieq nistaqsi jekk waqt l-eżerċizzju li sar mill-audit office irriżultax li kien hemm xi items partikolari li kienu neqsin li spikkaw fuq l-oħrajn.

  IS-SUR JOHN BURLO`:  L-items li sibna neqsin kienu diversi; laħam, żjut, luncheonmeat, eċċ.  Fil-fatt sibna nuqqas fl-items kollha li jintużaw hemm ġew.

  ONOR. FREDERICK AZZOPARDI:  Jiġifieri ma kienx hemm xi item li spikka ħafna jew forsi xi item ta’ supplier partikolari?

  IS-SUR JOHN BURLO`:  Le, sibna nuqqas fl-items kollha.  Xtaqt hawnhekk inżid ngħid xi ħaġa dwar fatt li aċċennajtu għalih  aktar qabel meta rriferejtu għall-kwalita` ta’ ikel li jingħata - dwar dan se nikkumentaw fir-rapport dwar il-catering li ħiereġ, jekk noħorġuh - lill-anzjani.  Per eżempju, jekk nieħdu filgħodu nsibu li bħala breakfast l-anzjani kollha jingħataw biċċa luncheonmeat, biċċa corned beef u bajda.  Imma dan tajjeb għal kulħadd?  Rigward l-argument li ġabet Ms. Scerri dwar li toħroġ kwota fuq kull meal, jiddispjaċini ngħid li ma jreġix għaliex biex tagħmel cake għal 1,000 resident m'hemmx għalfejn li bilfors tuża 100 bajda, imma tista’ tagħmlu b'20 bajda u xorta waħda jiġi tajjeb.  Din is-sistema hija kompletament żbaljata speċjalment fl-SVPR fejn ir-residenti huma nies anzjani li jieklu biss ċertu ammont ta' ikel.  Jiġifieri li l-kwoti li qegħdin joħorġu fuq l-Isptar San Luqa tapplikahom ukoll għall-SVPR hija norma li ma treġix, pero` sfortunatament hekk għadu jsir.

  THE CHAIRMAN:  Iżjed kummenti?  Ma jidhrix li hawn għaldaqstant ngħaddu għall-item li jmiss dwar il-welfare committee.  Naħseb li huwa pertinenti li wieħed jagħmel mistoqsija dwar dak li hemm fl-aħħar linja fejn qed jingħad li "the findings of the assignment in question will be presented early next year".  Kien hemm fil-fatt xi developments?

  IS-SUR JOHN A. BONNICI:  Iva, Mr Chairman, nista' ninfurmakom li min-naħa tan-National Audit Office l-investigazzjonijiet huma lesti kollha, li qed nistennew huwa l-feedback mill-konsulent tekniku li għadu ma ppreżentalniex il-findings tiegħu.  

  THE CHAIRMAN:  Mela naħseb li biex ma nżommux din l-item pendenti l-aħjar ħaġa tkun li appena jkun hemm aġġornament fuq din l-item, tibagħtulna nota ħalli nieħdu konjizzjoni tagħha f'laqgħa oħra sussegwenti tal-kumitat.

  IS-SUR JOHN A. BONNICI:  Malli jibagħtulna r-rapport ninfurmawkom.

  THE CHAIRMAN:  Is-Sur Ebejer.

  IS-SUR JOE EBEJER:  Mr Chairman,  just for the record xtaqt ngħid li mill-1998 il-welfare committee qabbad firm ta' auditors and accountants biex jagħmlu l-accounts u bdew iħaddmu l-accrual based system.

  THE CHAIRMAN:  Nirringrazzjawk ta’ l-informazzjoni u nirringrazzja wkoll lill-uffiċjali preżenti tal-Ministeru għall-Politika Soċjali u nistieden issa fuq il-mejda magħna lill-uffiċjali tal-Ministeru għall-Agrikoltura u Sajd ħalli nagħtu bidu għad-diskussjoni dwar dan il-ministeru.

Is-Sur Edward Gauci Borda, Dr Lino Vella u s-Sur George Carbone ħadu posthom madwar il-Mejda.

  THE CHAIRMAN:  Sur Gauci Borda, fir-rapport konklużiv tiegħu l-Awditur Ġenerali qed jgħid li d-dipartiment tiegħek kien informa lill-uffiċċju ta' l-awditur li kontu qed tipposponu d-development fuq l-issue tal-pitkali markets pending l-eżitu ta' l-iscreening process li kien għaddej ma' l-Unjoni Ewropea.  Kien hemm xi developments li forsi trid taġġornana dwarhom?

  IS-SUR EDWARD GAUCI BORDA (Segretarju Permanenti fil-Ministeru għall-Agrikoltura u Sajd):  Ix-xogħol fil-pitkalija ilu li nbeda għalkemm dan l-aħħar imxejna daqsxejn bil-mod.  Fost raġunijiet oħra kien hemm dik tal-bidla fl-amministrazzjoni u l-ispejjeż involuti.  Fondi nista' ngħid li għandna imma l-preċedenti dejjem jirbħu.  

  Is-sistema llum taħdem bil-mod li l-bidwi jieħu l-prodott il-pitkalija, iħallih bil-fiduċja kollha f’idejn il-pitkala u l-pitkala jsibulu l-bejgħ għalih.  Pero` kollox donnu jsir in aria u dejjem kien hekk.  Huwa veru li hemm fiduċja kemm min-naħa tal-bidwi, kemm min-naħa tax-xerrej kif ukoll min-naħa tal-pitkala, pero` at the end of the day f'dawn l-aħħar snin ħadd ma kien ferħan bil-kontroll li hemm, fis-sens li fil-preżent ma nafx min jista’ jiggarantixxi li dak it-tali prodott ikun tat-tali bidwi u ma jkunx tħallat.  Dik il-problema dejjem weġġgħet lill-amministrazzjonijiet almenu għal dawn il-ħames snin li ili fil-ministeru jien.  Il-kontroll irid isir a dirittura minn fejn il-miżien, jiġifieri meta jidħol il-prodott, l-ideali hu li xogħol bl-idejn kemm jista’ jkun ma jsirx u jsir kollox bl-optical mark readers;  jidentifikaw il-kaxxa u l-prodott li jkun fiha u jidentifikaw wkoll min ġabha.  L-ikbar hurdle li għandna hija kif se nagħmlu l-identifying mark fuq il-crates kollha li hemm li jammontaw għal madwar 400,000 għaliex biex tagħmel xi ħaġa permanenti ċertament li it is very very costly.  Il-linja hija li mmorru għall-marks tal-karti li jeħlu pero` ma rridux ninsew li f'dawn l-aħħar tliet snin għafasna l-gass biex il-kaxxi jinħaslu qabel jerġgħu joħorġu u ovvjament meta jinħaslu probabbilment il-karta tinqala` u jkollna noqogħdu nerġgħu nwaħħlu karta oħra.  Minn daqshekk mhux se jkollna problema għaliex għandna nies biżżejjed biex jagħmlu dan ix-xogħol, pero` qed ngħid dan biex nuri li kien hemm dawn il-problemi li ridna naraw x’se nagħmlu dwarhom u kull darba konna qed nispiċċaw nieqfu.

  THE CHAIRMAN:  Kummenti?  L-Onor. Cilia.

  ONOR. JOE CILIA:  F'parti tar-rapport jingħad li r-rewriting ta’ l-agricultural produce marketing regulations kellhom jingħataw top priority, filwaqt li aktar ‘il quddiem fl-istess rapport jintqal li din ġiet posposta minħabba l-European Union screening process.  Nistgħu ningħataw updating tal-pożizzjoni?  Jien ma nafx kif l-ewwel jingħad li din il-kwestjoni għandha tingħata top priority imbagħad tiġi posposta.

  IS-SUR EDWARD GAUCI BORDA:  Rigward ir-rewriting ta’ l-agricultural produce marketing regulations bilfors irrid insemmi xi ħaġa li ma neħux pjaċir insemmiha.  Il-ministeru tilef temporanjament is-servizzi ta’ xi ħadd li huwa utli ħafna għalih u li kien qiegħed jaħdem proprju fuq dan.  Madanakollu naħseb li ma nkunx qed ngħid il-verita` jekk ma ngħidx ukoll li jiena u sħabi nvoluti ħafna ħafna f'din il-mixja lejn l-Ewropa.  Qabel ma jsiru r-regolamenti l-ewwel irridu naraw l-isfond tal-missjoni tal-gvern preżenti biex safejn nistgħu ma ngħidux xi ħaġa li mbagħad inkunu rridu noqogħdu nirreveduha. 

  ONOR. JOE CILIA:  Jiġifieri qed nifhem sew li l-iscreeing process għadu għaddej f’dan il-qasam?

  IS-SUR EDWARD GAUCI BORDA:  Definitely, pero` jekk ngħidlek li qiegħed fit-top list priority ma nkunx qed ngħid il-verita`.  Mr Chairman, nitlob il-permess tiegħek sabiex ikun jista' jkompli jispjega dwar dan is-Sur Carbone.

  THE CHAIRMAN:  Is-Sur Carbone.

  IS-SUR GEORGE CARBONE (Chief Scientific Officer fil-Ministeru għall-Agrikoltura u Sajd):  Ir-raġuni għaliex fil-mument il-marketing regulations għadhom ma ġewx emendati u drafted mill-ġdid hija minħabba l-EU screening process.  Irridu ngħaddu wkoll il-liġi dwar il-producers' organisation  - dawn se jkollhom effett fuq il-marketing regulations - li diġa` ġiet drafted u għaddiet mill-Ewwel Qari.  As a result of EU accession ħafna mix-xogħol li llum qed isir mid-dipartiment bħala marketing ikun irid isir mill-producers' organisations tal-bdiewa stess.  Allura ovvjament l-ewwel irridu ngħaddu l-liġi dwar il-producers' organisations imbagħad abbażi ta’ dak naġġornaw il-marketing regulations.  Naħseb li l-funzjoni tad-dipartiment tkun biss waħda regolatorja.

  THE CHAIRMAN:  L-Onor. Mangion.

  ONOR. CHARLES MANGION:  Li r-regolamenti jiġu postponed minħabba l-iscreening process hija loġika u wieħed jifhimha, pero` li nsib diffiċli biex nifhem huwa l-fatt li jiġi in place a new management structure kif ukoll l-IT infrastructure - żewġ items ta’ organizzazzjoni interna li bażikament  jiddependu mid-dipartiment konċernat.  X’inhuma r-raġunijiet li dawn ġew posposti wkoll?

 THE CHAIRMAN:  Is-Sur Carbone.

  IS-SUR GEORGE CARBONE:  Kif kien qed jgħid is-segretarju permanenti, l-infrastructure ma ġiex pospost.  Din is-sena stess ħriġna t-tender għat-trenching works u għal-laying of pipes biex ngħaddu l-fibre optic cables u ħriġna wkoll request for information fuq is-sistema tal-point of sales system bil-barcoding.  Bħala xogħol infrastrutturali ma naħsibx li kien hemm xi waqfien, li kien hemm kien xi ftit tad-delay għal dak li jirrigwarda r-request for information għaliex kellna diversi diskussjonijiet mal-MITTS dwar jekk nagħmluhomx taċ-ċeramika, tal-metall jew tal-karta u daħal costing exercise fid-dettall.  

  Għar-rigward tal-management structure, li nista' ngħid huwa li bħalissa l-Management Systems Unit qed taħdem fuq an operations review tas-sezzjonijiet kollha tal-ministeru u ovvjament fil-pitkalija, aktar u aktar jekk se jiġu in vigore l-producers' organisation, se jkun hemm bżonn ta’ management structure kompletament differenti milli għandna preżentement.

  THE CHAIRMAN:  L-Onor. Hyzler.

 ONOR. GEOEGE HYZLER:  Jiena għandi nifhem li l-iscreening ilu ftit li spiċċa u issa ninsabu fl-istadju ta’ l-implimentazzjoni ta’ l-aquis, voldieri jiena li xtaqt li sserrħulna rasna huwa li fl-istadju ta’ l-implimentazzjoni għandna ideat ċari ta’ fejn irridu naslu.  Jekk, per eżempju, se ngħaddu r-responsabbilta` li s’issa kienet fuq id-dipartiment tramite l-pitkalija għal fuq a producers' association kif se tassigura li d-diffikultajiet li tqanqlu mill-Awditur Ġenerali għal dak li għandu x’jaqsam ma’ sales process mhux se jiġu riflessi hemmhekk?  

  Għaliex fl-aħħar mill-aħħar hawnhekk qegħdin fil-PAC, fis-sens li suppost qegħdin naraw l-aspett ta’ kontrolli fuq finanzi eċċ.  Jiġifieri jekk hemm, kif fil-fatt dan ir-rapport jindika li hemm, diskrepanzi u nuqqas ta’ kontroll fis-sales process, meta se tagħmel din il-bakketta maġika u tgħaddi kollox għal fuq a producers' association kif se tassigura li dawk id-diffikultajiet - jekk jibqa’ kompitu tiegħek għaliex is-suspett tiegħi huwa li mhux se jibqa’ kompitu tad-dipartiment imma jsir kompitu tagħhom u allura ovvjament din tiġi superseded by events - ... ?

  IS-SUR EDWARD GAUCI BORDA:  Ħalli l-ewwelnett nagħmilha ċara li din il-kwestjoni lill-gvern assolutament ma tinteressah xejn, fis-sens li l-bejgħ isir mill-bidwi u x-xiri jsir mix-xerrej.  L-iskrivan tal-gvern qiegħed hemmhekk - u ilu hemmhekk għal ammont ta' snin mhux ħażin - biex jgħin lill-pitkal għaliex mill-bqija mill-bejgħ tal-prodott ma jdaħħal assolutament xejn.  Jekk il-prodott ma jinbiegħx il-bidwi jkun tilef.  Li qed jiġi propost f'dawn il-producers' organisations huwa li l-bdiewa jingħaqdu f'organizzazzjoni u jġibu l-prodott tagħhom biex ibigħuh fil-pitkalija l-istess kif qed jagħmlu llum.  Dawn se jibqgħu jiġu individwalment, pero` se nsejħulhom producers' organisations.  Ovvjament l-ikbar bidla li naħseb li trid issir hija fil-mentalita` iżjed minn ħaġa oħra. 

  ONOR. GEORGE HYZLER:  Jiena kont bl-impressjoni li l-iskrivani tal-gvern jiġbru l-flus huma.

  IS-SUR EDWARD GAUCI BORDA:  Iva, imma għan-nom tal-pitkal.  U llum lanqas għadhom hekk.  Fil-fatt din irranġajniha madwar tlieta jew erba’ snin ilu meta daħal l-APS Bank fi żmien il-ministru preċedenti.  Illum ix-xerrej iħallas lill-bank u l-bank jagħtihom lill-bidwi.

  ONOR. GEORGE HYZLER:  Jiġifieri l-iskrivan tal-gvern kulma jagħmel huwa li jirrikordja t-tranżazzjonijiet.

  IS-SUR EDWARD GAUCI BORDA:  Jgħin lill-pitkal iżomm il-kotba, huma jsejħulhom vouchers.
  ONOR. GEORGE HYZLER:  U abbażi ta’ dawk il-vouchers jitħallas jew ma jitħallasx il-bidwi.

  IS-SUR EDWARD GAUCI BORDA:  Naturalment.

  ONOR. GEORGE HYZLER:  Jiġifieri li qegħdin ngħidu huwa li bir-regolamenti l-ġodda s-sistema tiġi privatizzata totalment fis-sens li tiġi mmexxija totalment mill-bejjiegħa u x-xerrejja bejniethom.

  IS-SUR EDWARD GAUCI BORDA:  Il-ministeru tiegħi jiġi pushed out of it.

  ONOR. GEORGE HYZLER:  Voldieri se nkunu solvejniha b’dan il-mod.

  IS-SUR EDWARD GAUCI BORDA:  Fil-fatt to be honest, illum ma nafx x’qed nagħmlu għaliex il-prodott iġibu l-bidwi u x-xiri jagħmlu x-xerrej.  Jekk tistaqsini x’qed nikkontribwixxu ngħidlek li qed nikkontribwixxu l-art.

  ONOR. GEORGE HYZLER:  Voldieri bħala sistema suppost li għandha taħdem aħjar, almenu fit-teorija.

  IS-SUR EDWARD GAUCI BORDA:  Jiena inklinat li ngħid hekk.

  ONOR. GEORGE HYZLER:  Pero` dawn l-organizzazzjonijiet se jkollhom il-flus neċessarji biex jindirizzaw dawn it-tip ta’ problemi?

  IS-SUR EDWARD GAUCI BORDA:  L-organizzazzjonijiet se jkollhom id-dover li jiġbru l-flus huma - jekk jirranġawx mal-bank jew le affari tagħhom - se jkollhom il-commission l-istess kif għandhom illum u ovvjament imbagħad ikollhom il-vantaġġ - hawn min jgħid li huwa żvantaġġ - li jekk ċertu prodott jaqa’ taħt ċertu prezz stabbilit għal kulħadd, jirtirawh.  Il-flus jiġu nofshom mill-EU fund u nofshom mingħand il-gvern nazzjonali.

  ONOR. GEORGE HYZLER:  Fil-fatt ta’ min wieħed jinkwadra dan fl-istampa tal-competition.  Il-bieraħ kemm jien kif ukoll l-Onor. Brincat konna f’kumitat fejn kienet qed tiġi diskussa l-liġi dwar il-competition  u fejn sar provvediment apposta biex jiġu eżentati dawn it-tip ta’ għaqdiet mill-effetti tal-competition.  Jiġifieri l-ministru għandu l-poter li jagħmel regolamenti biex jeżenta għaqdiet ta’ producers fil-qasam ta’ l-agrikoltura u sajd mill-effetti tal-competition.  Id-domanda tiegħi kienet fis-sens ta' jekk dawn il-problemi li ġew indikati mill-awditur humiex se jiġu sorvolati billi s-sistema kollha toħroġ minn idejn il-gvern u tmur f’idejn l-għaqdiet stess. 

  IS-SUR EDWARD GAUCI BORDA:  Jien ma nafx jekk għamiltx ċar il-punt li l-problemi li hemm illum ma sarux illum.  Il-pitkalija timxi ħafna fuq fiduċja; il-bidwi jmur bil-prodott fit-8.00a.m. jitfgħu fl-art u jitlaq, lanqas joqgħod hemm biex jarah jinbiegħ.  Li qed nippruvaw nagħmlu aħna b’din il-point of sale system kif qed insejħulha aħna, huwa proprju sabiex inserrħu ras il-bidwi - ma nafx jekk iridx iserraħha - li l-prodott tiegħu ġab il-prezz li kellu jġib.

  ONOR. GEORGE HYZLER:   Ir-rapport qiegħed jgħid li “During 1995 an audit review revealed there was the need to update the Agriculture Produce (Marketing) Regulations and to introduce more control on the sales process of the Pitkali Markets.”.  Dan huma ż-żewġ punti li qed naraw bħala kumitat illum.  L-audit review qed jgħid bażikament li hemm bżonn jinbidlu r-regolamenti - ma nafx għalfejn għaliex ma joħroġx mir-rapport - u li jiġu ntrodotti iktar kontrolli fil-proċess tal-bejgħ.  Issa d-domanda tiegħi kienet din:  Dawn iż-żewġ punti li ġew sollevati mill-awditur, se jiġu ndirizzati billi malli jiġi mplimentat in-National Plan for the Adoption of the Aquis (NPAA) ir-responsabbiltajiet se jgħaddu għand il-producers' organisations u ma tibqax iżjed issue li tikkonċerna lill-gvern?  Għaliex jekk dawn huma bejn bejjiegħa u xerrejja, allura għalfejn daħlet hawnhekk?

  IS-SUR EDWARD GAUCI BORDA:  Onorevoli, jiddispjaċini pero` naħseb li żgwidajtek.  L-ewwel paragrafu fejn qed jgħid li rridu nagħmlu improvement fis-sales process tal-pitkali markets m’għandha x’taqsam xejn magħha l-producers' organisation.  Ix-xewqa ta’ dan il-gvern - u kienet anke x-xewqa tal-gvern preċedenti - hija li l-bidwi nagħtuh is-sodisfazzjon tal-prodott tiegħu.  Issa li se nagħmlu l-producers' organisation iżjed u iżjed tkun ħaġa sabiħa li kieku qabel ma niddelegawlhom din il-funzjoni naraw li jkun hemm sistema li taħdem fis-suq hemmhekk. 

  ONOR. GEORGE HYZLER:  Kif diġa` ingħad sar l-ewwel qari tal-liġi tal-producers' organisation.  Naturalment dan ma jfissirx li l-liġi hija lesta pero` hi x'inhi, hemm il-ħsieb li din il-problema tiġi ndirizzata f'din il-liġi jew hija xi ħaġa li se narawha iżjed tard?  Din il-liġi li se tiġi preżentata se tindirizza l-problema tal-control on the sales process?  Għaliex jekk m'hijiex se tindirizza, se tibqa' ma' wiċċna.

  IS-SUR EDWARD GAUCI BORDA:  Ma jidhirlix li hija xi ħaġa li se tiġi ntrodotta bil-liġi.  Dan huwa proċess ta' kif wieħed iżomm il-kotba.

  THE CHAIRMAN:  Xtaqt nistaqsi lis-Sur Bonnici jekk l-Uffiċċju ta' l-Awditur huwiex in the picture ta' dawn il-perspettivi.  Jiena naħseb li għalkemm aħna nagħmlu queries fuq dawn l-affarijiet, l-ewwel filter għandu jkun l-Awditur Ġenerali.

  IS-SUR JOHN A. BONNICI:  Jiena jiddispjaċini pero` jkolli ngħid dak li diġa` għedt l-ewwel.  Aħna bgħatna reminders wara reminders, spiċċajt anke jien bħala Deputat Awditur Ġenerali bgħatt reminders, pero` madankollu we have never received any feedback ta' fiex inhuma l-affarijiet.  Meta tkellimt ma' l-uffiċjali tal-ministeru qaluli li għadhom qegħdin isiru t-taħdidiet ma' l-MEU sabiex jaraw x'organisation structure se jagħmlu li jkun jinvolvi wkoll il-point of sales eċċ.  

  IS-SUR EDWARD GAUCI BORDA:  U dik hija l-pożizzjoni, m'hemm xejn xi nżidu. 

  THE CHAIRMAN:  L-Onor. Hyzler.

  ONOR. GEORGE HYZLER:  Jien nixtieq li jkolli ftit ċar f'moħħi jekk teżisti jew ma teżistix problema.  Jekk teżisti problema, din se nsolvuha billi l-proċess jgħaddi totalment f'idejn il-producers' organisation jew m'hijiex se tissolva b'dak il-mod?  Jekk m'hijiex se tissolva b'dak il-mod, qegħdin nagħmlu xi ħaġa fuqha?  Din hija sekwenza loġika, m'hemmx fejn titfixkel fiha.  L-awditur qed jgħid li hemm din il-problema, min-naħa tad-dipartiment qed jaċċetta u jifhem li hemm problema?  Jekk teżisti problema se tiġi ndirizzata permezz tal-liġi l-ġdida u l-implimentazzjoni ta' l-NPAA?  Iva jew le?  Jekk le, allura x'se jsir?  Qed jaħseb xi ħadd fuqha din?

  THE CHAIRMAN:  Jien naħseb li għandna nittrattaw din, l-istess kif ittrattajna l-issue tal-welfare committee, jiġifieri li ma nistgħux at this stage naqbżu kompletament il-funzjoni ta' l-awditur għaliex aħna hawnhekk suppost li qegħdin niddeliberaw fuq il-findings ta' l-awditur.  Issa jidher li tajjeb jew ħażin għad hemm bżonn ta' aktar communication bejn il-ministeru u l-awditur innifsu.  Jiena ma rrid bl-ebda mod niċċensura d-diskussjoni jew nillimita d-diskussjoni li għandna available, indumu kemm hemm bżonn, pero` jien naħseb li jekk se nimxu f'ordni kronoloġika rridu l-ewwel ninsistu li l-ministeru jerġa' jaqbad ma' l-awditur, nagħtu dritta lill-awditur jeżamina u jgħarbel it-tweġiba li jkollu għas-sodisfazzjon tiegħu imbagħad nerġgħu nidħlu aħna at a second stage.  Ma naħsibx li jkun fair li naqbżu lill-awditur għaliex inkella l-funzjoni tar-rapport naħseb li tkun qed tiġi misguided xi ftit.  Ma nafx x'inhu t-thinking tal-kollegi fuqha.

  L-Onor. Pullicino.

  ONOR. GEORGE PULLICINO
:  Mr Chairman, jiena xtaqt naqbad xi punti oħrajn li jorbtu ma' dan imma nwessa' xi ftit.  L-ewwel mistoqsija tiegħi hija dwar li hawn "a new managment structure". Qed nifhem sew li a new management structure qed tiġi ndirizzata għal dak biss li għandu x'jaqsam mal-pitkalija mhux ma' a new managment structure tad-dipartiment?

  IS-SUR EDWARD GAUCI BORDA:  The new management structure li l-MEU  waslu biex jagħtuna l-final recommendations tagħhom fuqu non si tratta biss il-pitkalija imma l-ministeru kollu.

  ONOR. GEORGE PULLICINO:  Huwa tajjeb jekk inhu hekk allavolja r-rapport ma jgħidx hekk.  Li ridt nistaqsi huwa x'inhu l-persentaġġ ta' scientific personnel mill-personnel kollu preżentament jaħdem mad-dipartiment ta' l-agrikoltura.

  IS-SUR EDWARD GAUCI BORDA:  Bl-amment ma nafx pero` nista' ngħidlek li huwa baxx ħafna and that is a very substantial part - għandek raġun - ta' l-istudju li qegħdin nagħmlu. Il-Ministeru għall-Agrikoltura u Sajd qed jaġġorna ruħu ma' l-agrikoltura moderna u jrid ibiddel il-mentalita` tiegħu dwar il-mod kif jaħseb li xogħolna biex li niżbru s-siġar u affarijiet simili; dak hemm id-dipartment ta' l-ambjent li jafu jagħmluh daqsna u forsi iktar minna.  Il-ministeru responsabbli mill-agrikoltura għandu jara li jkun ta' support għall-bidwi, għandu jkun moħħu fl-iżvilupp, ir-riċerka u l-pariri, ikompli jkabbar l-extention services tiegħu u jilħaq aktar lill-bidwi.  Ma rrispondejtekx għad-domanda tiegħek, pero` nista' ngħidlek li n-numru huwa baxx ħafna ħafna.

  ONOR. GEORGE PULLICINO:  Mr Chairman, jiena nitlob li ningħataw ftit tagħrif in kwantu ta' x'inhi ċ-ċifra.  Jien nifhem li s-Sur Gauci Borda m'għandux iċ-ċifri hawnhekk imma jien ċert li jinteressa lill-kollegi daqskemm jinteressa lili li naraw ftit mhux biss x'għandna aħna imma jekk dan ir-rapport ta' l-MEU identifikax x'inhi l-pożizzjoni tagħna in terms ta' scientific personnel compared ma' pajjiżi oħrajn.  U meta ngħid pajjiżi oħra m'iniex qed nirriferi neċessarjament għall-pajjiżi Ewropej imma qed nirriferi anke għall-pajjiżi ta' l-Afrika ta' Fuq.  Jekk per eżempju nħarsu lejn it-Tuneżija naraw l-iżvilupp eċċellerat li kellhom u naħseb li huwa about time li nibdew naraw daqsxejn x'inhu għaddej.  Jiġifieri jien nitlob li tintbagħtilna daqsxejn ta' informazzjoni f'dan is-sens.  

  It-tieni punt li xtaqt nagħmel jirrigwarda l-fatt li issa kważi sar hobby nazzjonali li kull tibdila li ssir ngħidu li qed issir għaliex qed tgħidilna nagħmluha l-Unjoni Ewropea.  Fil-qasam tal-produzzjoni ta' l-ikel naħseb li fatt interessanti li huwa għaddej bħalissa huwa proprju l-indirizzament ta' l-Unjoni Ewropea ma' l-Istati Uniti vis-a-vis regolamentazzjoni sħiħa li tkun bi qbil bejniethom f'dak kollu li għandu x'jaqsam mal-produzzjoni ta' l-ikel minħabba l-fenomeni li qed ngħixu ta' genetically modified food u produzzjonijiet oħrajn u ta' tipi ta' mard li nafu  li għaddejna minnhom għal perijodi twal.  Jien xtaqt nistaqsi jekk jekk hemmx xi uffiċjali, imqar uffiċjal wieħed biss, mid-dipartiment ta' l-agrikoltura li qiegħed jara b'mod attent x'inhu għaddej f'din il-mixja ta' dan l-agreement bejn l-Istati Uniti u l-Unjoni Ewropea.  

  Xtaqt nistaqsi wkoll xi ħaġa dwar dak li hemm speċifikat fil-pjan ta' azzjoni għal Ta' Qali li tlesta mill-Awtorita` ta' l-Ippjanar iktar kmieni din is-sena u ġie ppubblikat u konluż.  Fil-parti rilevanti għal Ta' Qali hemm imniżżel li  hemm utilizzazzjoni mhux suffiċjenti ta’ l-ispazju u li wieħed għandu kemm jista' jkun jutilizza dan l-ispazju anke vis-a-vis n-nies tal-privat in kwantu ta’ grading ta’ prodotti.  Issa meta nitkellmu fuq il-grading mal-ewwel tiġina f'moħħna l-patata, pero` jien naħseb li fil-kwestjoni tal-grading huwa importanti li nagħtu wkoll spazju - mhux in terms ta' aċċess għall-eżerċizzju imma spazju fiżiku - kemm lin-nies li jipproduċu kif ukoll lil dawk li jimpurtaw sabiex jagħmlu l-grading tal-prodott. Qed ngħid dan kollu għaliex diversi importaturi tal-frott għandhom problema ta' fejn jippustjaw ruħhom għaliex joħolqu impatt negattiv fuq l-areas residenzjali.  L-area ta’ Ta’ Qali ġiet identifikata proprju biex fiha jsir dan l-eżerċizzju mid-dipartiment ta' l-agrikoltura u naħseb li għandna nisfruttaw il-massimu possibbli ta’ dan il-post u nagħtu anke skop lill-privat li jmur hemmhekk biex jagħmel il-grading.  Xtaqt nistaqsi jekk ix-xogħol fuq dan iċ-ċentru inbediex u jekk saritx xi tip ta’ diskussjoni dwaru sabiex dak l-ispjazju nagħmluh ċentru nazzjonali.  Peress li Ta' Qali jinsab fiċ-ċentru huwa l-post ideali biex iservi wkoll għall-aġenti u importaturi privati.

  IS-SUR EDWARD GAUCI BORDA:  Naħseb li għall-ewwel domanda aħjar jirrispondi Dr. Vella u rigward il-grading jirrispondi s-Sur Carbone.

  DR. LINO VELLA (Direttur tas-Servizz Veterinarju):   Rigward l-equivalence agreement - liema ftehim m’huwiex lest imma għadu on the way għaliex kemm ilu li kien hemm dawn il-pajjiżi ġodda biex jidħlu fl-Unjoni Ewropea x-xogħol fuqu waqaf - li kien qed isir bejn l-Unjoni Ewropea u l-Amerka, l-Awstralja u New Zealand Ewropea għadu ma sarx minħabba li qed jistennew l-accession countries jilħqu ċertu livell ta’ ekwivalenza.  U jkun hemm ekwivalenza mhux sempliċement fil-liġijiet, jiġifieri li dawn ikunu ekwivalenti bejn il-pajjiżi li qegħdin jagħmlu t-trade imma li jkun hemm l-implimentazzjoni ta’ l-istess liġijiet u jsiru inspections min-naħa ta' l-Unjoni Ewropea jew min-naħa ta' l-Amerikani.  This is a matter of trust.  Fil-fatt xahrejn ilu saritilna inspection min-naħa ta' l-Unjoni Ewropea rigward l-akwakultura u l-fishery products u l-iskop ta’ din l-inspection kien sabiex tinħoloq l-ekwivalenza.  Dawn sabulna ċerti diffetti u talbuna nagħtu garanziji.  Once li aħna nagħtu dawk il-garanziji se jkun hemm fiduċja fina, jiġifieri jekk  jiġi biex jiftaħ fish farm ieħor jew fishery products production factory oħra, din se tiġi aċċettata mingħajr il-bżonn li huma joqogħdu jiġu jagħmlu l-inspections.  Minħabba n-nuqqas ta' xjentisti li għandna, pajjiżna looks at the European Union bħala l-benchmark f'dak li huwa saħħa u stable to table concept biex il-konsumatur ikun mogħti l-aħjar.

  ONOR. GEORGE PULLICINO:  Jien almenu serraħt rasi li hemm xi ħadd li qiegħed jiffollowja dak li jinsab għaddej għaliex naħseb li huwa importanti li din kwestjoni tal-produzzjoni ntejbuha jekk irridu ngħixu f’dinja li qiegħda kontinwament tiżviluppa anke f’dan il-qasam.

  DR. LINO VELLA:  Rigward il-kwestjoni tal-grading irrid ngħid li aħna diġa` għandna sistemi ta' grading - bħal per eżempju tal-majjal - li huma kważi ekwivalenti kemm għal dawk ta' l-Unjoni Ewropea kif ukoll għal dawk mondjali.  Barra minn hekk irrid ngħid ukoll li dak li jiġi mportat jiġi graded ukoll; il-problema hija kemm huwa edukat il-konsumatur li jara t-tip ta' grading.  Il-problema qiegħda fil-fatt li jekk pajjiżna jkun qed jipproduċi prodott ta’ grade tajjeb u jkun qed jiġi importat grade aktar baxx minn barra bi prezz irħas unfortunately l-konsumatur se jmur għall-prodott importat. Jien naħseb li għal dak li jirrigwarda l-produce li tidħol fil-pitkalija, the first grading should be at source, jiġifieri on the field imbagħad isir il-grading through the marketing.

  IS-SUR GEORGE CARBONE:  Jien nasħeb li sfortunatment we tend to be a bit too negative meta nitkellmu dwar ċerti affarijiet; bħala Maltin inħobbu nikkritikaw wisq lilna nfusna.  Jien nista’ naċċerta lill-kumitat li għalkemm grading statutorju m'hemmx, il-bdiewa u x-xerrejja jeżerċitaw quite a lot of grading.  U waħda mill-akbar problemi - u naħseb li minn hemmhekk ġejja l-audit query fuq kontrolli ta' bejgħ - hija li l-pitkala jwarrbu ammont sostanzjali mill-prodott għall-customers elite - lukandi,  ristoranti u supermarkets - biex imbagħad ibigħuh at a much higher price than what is normally sold lill-hawker li jbigħ lill-mara tad-dar.  Jiġifieri that is evidence li grading ikun qiegħed isir.  Din hija waħda mill-affarijiet li lilna, bħala regolatorju, toħolqilna ċerti problemi, imma l-bidwi huwa kuntent għaliex jaf li se jġib prezz aħjar għall-prodott għaliex se jixtrih il-Hilton jew ir-Radisson.  Nista’ ngħid li  ninsabu għaddejjin f'diskussjonijiet - fil-fatt illum stess kellna meeting  - mal-Malta Standardisation Authority  fejn qegħdin nisperaw li sa Jannar noħorġu quality standards għall-fruits and vegetables biex dawn ikunu a konoxxenza tal-bdiewa.  Jekk inħarsu lejn ir-regolamenti ta’ l-Unjoni Ewropea naraw li m'hemm xejn ta' barra minn hawn fihom.  Per eżempju, rigward il-karrotti jingħad li they have to be firm, sound, clean and without blemishes. Imbagħad hemm standards oħra li jidħlu taħt food safety act jiġifieri maximum residue levels ta' pestiċidi and so on and so forth.  Għal dak li għandu x’jaqsam ma’ ħalib jew laħam hemm ċerti kontrolli fuq antibiotic residues.

  Rigward il-punt dwar l-ispazju li hemm available fil-pitkalija nista’ ngħid li within the perimiters żgur li m'hemmx.  Fil-fatt bini li qabel kien iservi ta’ uffiċini u assembly hall  illum qed iservi ta' post minn fejn jinbiegħu l-prodotti.  Imbagħad għar-rigward ta’ dak li ntqal li ssir xi grading station għall-frott importat nista' ngħid li it is news to me.  Proprjament dan lanqas jaqa' taħt l-agrikoltura għaliex aħna mhux biss m'għandna l-ebda kontroll fuqhom, talli waħda mill-marketing regulations tgħid li ħadd ma jista' jdaħħal prodott importat fil-pitkalija.  Jekk din aħniex se nħalluha hemmhekk għal quddiem għad irridu naraw.

  THE CHAIRMAN:  L-Onor. Pullicino.

  ONOR. GEORGE PULLICINO:  Mr Chairman, xtaqt nagħmel żewġ kummenti qosra fuq li għadu kemm intqal.  L-ewwelnett rigward il-kwestjoni tal-grading żgur li ma kienx l-iskop tiegħi li nkun pessimist, imma sempliċement biex ngħid li sfortunatment din għadna nassoċjawha biss mal-patata meta nafu li qed issir fuq ħafna prodotti oħra. Għal dak li għandu x’jaqsam mat-Ta' Qali action plan naħseb li huwa importanti li wieħed jara ftit x’inhuma l-konklużjonijiet tiegħu.  Ir-rapport huwa ndirizzat biex dik l-area tkun national centre għal dak l-iskop mhux neċessarjament li dik l-attivita` trid issir fl-area tal-pitkalija.  Naħseb li dan huwa importanti għaliex għandna wkoll rikjesti mingħand ħafna nies - anke minħabba li l-importazzjoni ta' ċerti prodotti qiegħda kulma tmur tiżdied - sabiex nipprovdulhom shelter tajjeb u naħseb li dak il-post huwa adegwat għal dan il-għan.  Jien naħseb li l-pjan ta' azzjoni innifsu jindirizza anke l-kwestjoni ta' routes eċċ u l-appell tiegħi huwa li xi ħadd mid-dipartiment ta' l-agrikoltura jidħol responsabbli biex jara x'hemm bżonn għal dak li huwa implimentazzjoni ta' dak il-pjan fil-parti li tmiss lill-istess dipartiment mhux neċessarjament fil-linja limitata tal-pitkalija imma tal-kwestjoni ta' l-agrikoltura b'mod wiesgħa u tal-kwestjoni ta' l-agro industrija fl-aspett l-aktar wiesgħa tagħha.

  THE CHAIRMAN:  Naħseb li nistgħu nieqfu hawnhekk għal-lum.  L-Onor. Galea Pace.

  ONOR.  VICTOR GALEA PACE:  Jista' forsi darba oħra jsir aċċenn fuq annimali, akwakultura, biċċerija eċċ?

  THE CHAIRMAN:  Jiena nixtieq li nillimitaw ruħna għar-rapport ta' l-awditur għaliex għandna business intensiv quddiemna.  Ma nkun qed ngħid l-ebda sigriet jekk ngħid li r-Rapport ta' l-Awditur Ġenerali għas-sena 1999 jinsab fi stadju avvanzat u nixtieq li qabel ma ninqabdu fil-wash tal-budget proceedings nipproċedu kemm jista' jkun.  Minkejja dan, xorta waħda nħoss li dan l-item għandu jibqa' outstanding għal-laqgħa li jmiss għaliex deherli li għad hemm xi mistoqsijiet  min-naħa tal-membri.  Nieqaf hawnhekk u naġġorna l-laqgħa għal nhar l-Erbgħa, 8 ta’ Novembru, 2000 b'aġenda li tiġi komunikata aktar tard.  Nirringrazzjakom.

Fit-8.35 p.m. il-Kumitat aġġorna.

